
Aqqalu C. Jerimiassen UKA 2026/213-1 

Atassut 29. September 2026 

 

Uunga siunnersuut: Sermip erngullu niuernermi atorneqarneri pillugit Inatsisartut inatsisaat 

Inuussutissarsiornermut Aatsitassanullu Naalakkersuisoq 

 

Nunatta ernga nunarsuatta sinnerani pitsassuartut tunisassiarissallugu sinnattoq nutaajunngilluinnarpoq. 

Sermersuapiluunersuattalumi atorluarneqartariaqarneranik isuma soorunami kusanarlunilu 

toqqammavimmigut tapersersugassaavoq. 

Minnerunngitsumik quujanaraluaratumik avataaniit imermik eqqussuisarnerput nunarsuarmi imermik 

annerpaapajaamik peqartilluta minnerpaaffissaanut inissitsikkiartuaarnissaa toqqammaviatigut 

angujartuaarnissaanut suleqatigiiffissaavoq. 

Sermip erngullu atorluarneqartariaqarneranik avammullu tunisassiarisariaqarneranik sinnattoqarneq 

kusanaqaaq, apeqqulli aajuna annertooq; pilerigineqarpa? 

Tassami inoqajuitsumi annerusumik imeqanngitsumik naggaterpiaani imeq qanorluunniit 

suminngaanneeraluaruni imerneqarsinnaalluni salinneqarsimalluni inummut ulorianarani akikinnerullunilu, 

taanna toqqarneqartussaareermat, qanorsuarluunniit imerput miguitsorsuartut torraanerpaatullu 

sermersuarmeersutut naqissuserlugu pisiniarfinni nunani allani unammillertikkaluarutsigu. 

Eqqarsaatigisassap aappa, imeq avataaniit eqqussuunniissaa nunarpassuarnit orniginartinneqarneq ajorpoq, 

namminnerli nunaminni tunisassiarisatik atorluarusuttarpaat. 

Soorlu assersuut, nunani sanilitsinni hotelinut iserutta inigisatsinni namminneq nunaminneersunik imermik 

peqartuaannarput. Taakkuttaa unammillissallugu piviusorsiorpallaanngilaq. 

Taava apeqqutaalerpoq, qanoq uagut nunatta iluani atorluarsinnaavarput tamanna? 

Upernarneri tamaasa tatsit aattulerfiani pullannerujulersarput ilaatigullu 

imigassaajunnaapajaarsinnaasarlutik, malittaanillu qalaassisussaatitaaneq 

atuutsikkajunneqalersinnaasarluni. 

Imermik taava nunatta iluani tunisassiornermik suliaqarsinnaasut suli oqinnerusumik immikkut 

inatsiseqartittariaqarpagut, akitigullu eqqussuunneqartunut inissiivigalugit, tassani utertitsisarnermut 

inatsipput aallaat eqqarsaatigisariaqarparput, nunatta iluaneersunut qanoq allanngorsinnaanerlugu 

aningaasartuutaanerusinnaanissaanut kalluaanngitsumut. 

Avataanut tunisassiorneq iluatsinngippat, nunatta iluani ukkatareqqaartigu taava. 

Eqqartugarpassuusinnaagaluaqaat, taamaattorli Atassummiit una siunnersuut suli 

pitsanngorsaqqinneqarsinnaasoq isumaqaratta Inuussutissarsiornermut aatsitassanullu ataatsimiitsitaliamut 

innersuukkumavarput aappassaaneerneqartinnagu. 


